Thula thula sana lwam’
Ps 130 en 131

Die Wiegelied

e Alle wiegeliedjies is nie ewe
vertroostend nie. Immers, Siembamba
draai nekke om, gooi mense in slote en
trap op hulle koppe. Ander is minder
wreed en praat net van skape met
witte pootjies wat suutjies melk drink.
Thula thula laat die kindjie verstaan dat
alles reg is, al is alles soms verkeerd.
Wees stil, ek is hier en jy is my kind —sé
die gerusstellende, sagte stem van die
Moeder.

e Ps130en 131 moet saam gelees word.
Die een ‘n kreet, ‘n stemlose skreeu
soos Munch se skildery. ‘n Verskriklike
stilte. Die ander ‘n verruklike stilte —
vol tevredenheid. Twee stiltes, albei Die Stilte van die Diepte

opgeneem in die omhelsing van God.

e Stiltes kan juis verskillend wees. Daar
is die leé stiltes van afwesigheid en dan
is daar die gevulde stilte van

tevredenheid. Daar is die bedreigende
stiltes met vrees, en daar is die
aggressiewe stilte van ‘n stilstuipe.
Daar is ook die asembenemende stiltes
van verwondering waar jou asem
weggeslaan word deur skoonheid.

In ‘'n vreemde hofsaak het ‘n
kunstenaar 5 minute stilte as een van
die “tracks” op sy CD laat sit. ‘n Ander
kunstenaar doen dit toe ook. Toe
dagvaar die eerste een die ander een
vir plagiaat. Die regter het op die ou
einde teen die klaer bevind, want die
verdediging het hom oortuig dat die
tweede kunstenaar se stilte “heeltemal
anders” was as die eerste een s'n.

Daar is niks so verskriklik soos die stilte
na ‘n ontploffing of ongeluk nie.
Voordat die hulpkrete van oorlewendes
begin, is daar die stilte van die skok en
afgryse, die onbegrip en disintegrasie.
Mens kan mos nie dink dat die Here
ooit bevooroordeeld sal wees nie.
Daarom was dit altyd so moeilik
wanneer die rugbyspannetjie kringetjie
vorm en bid voor die wedstryd. Wat
bid mens? Dat ons sal wen? En as die
ander span dit ook bid? Daarom het
ons maar altyd opgeéindig met ‘n



gebed wat dankie sé vir jeug en
gesondheid, en soms dat die “beste”
span mag wen. Dat daar tog uiteindelik
dus regverdigheid in die lewe sal wees.
En tog is dit moeilik om dit in die Bybel
mis te kyk dat God “op ‘n besondere
manier die God van die arme en die
noodlydende is”. Dat Hy opdaag daar
waar pyn en seer en verskriklike stiltes
is. Dat Hy die geluidlose skreeu uit die
dieptes hoor en Hom daarheen haas.

Die Krag van Verlange

Om te wag, is moeilik. Want dis
onseker. Hoe lank nog —indien ooit?
In die kort dramawerk “Waiting for
Godot” van Samuel Beckett staan twee
mans en wag, vir Godot, wat nooit kom
nie. Verwys dit na God? Of na die
ervaring van ontreddering en wanhoop
te midde van die vernietiging en
disintegrasie in die Tweede
Weéreldoorlog, waartydens die stuk
geskryf is?

En tog teken die Psalmdigter vir ons
“om te wag” as die mees gepaste
reaksie op die stilte van verskrikking.
Maar op te “wag” dat God opdaag, is
nie die onbepaalde wag vir niks nie, die
groot onsekerheid nie. Om vir God te
wag, is om te ver-wag —in die letterlike
sin van swanger vir nuwe lewe.

En dit is waar die God van Verrassings
dan opdaag, waar Hy verwag word,
waar daar na Hom verlang word. Want

die verlange na God is die diepste
gebed, selfs sonder woorde. En die
verlange na God is die kragtigste lens
om fokus te bring wat uit fokus is, en
God raak te sien, waar Hy wasig
geword het.

Geloof wat Grootword

Kinderlike geloof is een ding. Dit het
met afhanklikheid en vertroue te doen.
Kinderagtige geloof is ‘n ander ding.
Dis geloof wat vassteek in clichés en
aannames wat nie te rym is met die
werklike ervarings van die lewe nie.

Ek het dikwels gesprekke met mense
waar hulle, soms in bravado en soms in
pyn, kom vertel dat hulle hulle geloof
verloor het. Dis dikwels nd ervarings
van seer en verlies, soms na
konfrontasie met dieper nadenke en
die ontdekking van skynbare
teenstrydighede. Studente wat ‘n paar
filosofieklasse bygewoon het, kom
soms daarmee by ons sit.

Ek probeer gewoonlik dan vir hulle
uitwys dat die geloof wat hulle
sogenaamd “verloor” het, die
kinderagtige geloof is. Die soort geloof
wat nie kan kers vashou by
teenstrydighede, dieptes, stiltes en wag
nie. Ek suggereer dan gewoonlik dat
hulle geloof nou “grootgeword” het.
Dat dit nou ‘n geloof is wat “gespeen”
is (vgl Ps 131). En dat die verlange nou
na die moeder is en nie meer net na die
melk nie.

So ‘n geloof kan dieptes en stiltes
verdra en het geleer om te wag en te
verwag.

Thula thula sana lwam' (stil, stil my
kind). Emkhanyisela indlel'ez'ekhaya
(hy verlig die pad huis toe).



